
                                  FIL-QORTI CIVILI 
			(SEZZJONI TAL-FAMILJA)

L-ONOR. IMHALLEF ANTHONY VELLA


Seduta ta’ nhar it-Tlieta 29 ta’ Novembru 2022  


Rikors nru: 16/2014 AGV 
 DS  u  AM Z S ghal kull interess li jista’ jkollha
-Vs-

 AZ 
Il-Qorti,

Rat ir-Rikors guramentat ta’  DS   u   A Z S 
Jesponu bir-rispett u bil-gurament taghha  DS  tikkonferma li taf il-fatti personalment:-

1. Illi r-rikorrenti  DS   u l-intimat kienu mizzewgin u frott taz-zwieg taghhom nhar l-24 ta’ Jannar 1993 twieldet il-wild  A M Z S li illum hija maggorenni u dan kif jirrizulta mic-certifikat tat-twelid taghha hawn taht anness u mmarkat bhala Dok A. 
1. Illi r-rikorrenti  DS  u l-intimat huma legalment separati permezz ta’ sentenza moghtija minn din l-Onorabbli Qorti datata l-20 ta’ Gunju, 2001 (kopja hawn taht annessa u mmarkata bhala DOK B) fejn l-intimat gie ordnat ihallas is-somma ta’ €279.52 ekwivalenti ghal Lm120 rapprezentanti l-manteniment dovut minnu ghal binthom  AZ S  u dan sal-eta ta’ 10-il sena.
1. Illi l-intimat kien ihallas tali somma u dam hekk ihallas sakemm l-istess wild ghalqet l-eta ta’ 18- il sena.
1. Illi kienet dejjem ir-rikorrenti li hadet hsieb lill-istess wild u kienet hi li hadet hsieb lill-istess wild b’mod esklussiv ghaliex apparti l-imsemmi manteniment l-intimat ma kkontribwixxa bl-ebda mod ghall-istess wild tant li prattikament m’hemm ebda relazzjoni bejn l-istess wild u l-missier intimat.
1. Illi f’dawn l-ahhar xhur, ir-rikorrenti anke wara l-emendi fil-ligi dwar il-manteniment tal-ulied sal-eta ta’ 23 sena meta l-istess ulied ikunu qed jistudjaw fuq bazi full-time intavolat proceduri ta’ medjazzjoni bil-ghan li jintlahaq ftehim dwar manteniment dovut ghall-istess wild li qieghda tistudja fuq bazi full time bhala studenta universitarja fil-kors tal-medicina. Sfortunatament, ma ntlahaq ebda ftehim peress li l-intimat baqa’ jirrifjuta li jibda jhallas xi forma ta’ manteniment kif ser jigi pruvat fil-mori tal-kawza.
1. Illi huwa dritt tar-rikorrenti ghal manteniment minghand l-intimat stante li r-rikorrenti  A M Z S  tghix u tirrisjedi mar-rikorrenti  DS  (ommha) u hija studenta fuq bazi full time.
1. Illi l-intimat ilu ma jivversa manteniment ghall-istesss wild minn Jannar 2011 u cioe’ minn meta l-istess wild ghalqet l-eta ta’ 18-il sena. 
1. Illi f’dawn l-ahhar sentejn, kienet ir-rikorrenti li kkontribwixxiet ghall-ghexien u ghall-istudju u privatijiet tal-istess wild b’mod esklussiv stante li l-intimat qatt ma hallas jew ikkontribwixxa xejn ghal bintu.
1. Illi r-rikorrenti intavolat rikors fejn talbet lil din l-Onorabbli Qorti sabiex (fost talbiet ohrajn) tiffissa manteniment adekwat ghall-wild A,  izda minkejja l-isforzi li s’issa saru, l-intimat ghadu ma giex notifikat kemm bl-istess imsemmi rikors kif ukoll bin-nota guramentata prezentata mir-rikorrenti  DS  hekk kif ordnata taghmel minn din l-Onorabbli Qorti. Ghalhekk tali rikors ghadu pendenti ghal digriet. 

1. Illi kif inghad ‘l fuq, il-proceduri ta’ medjazzjoni bejn il-partijiet ma sehhitx u ghaldaqstant ir-rikorrenti giet debitata awtorizzata sabiex tintavola l-kawza odjerna (ara Dok. C hawn anness).

GHALDAQSTANT, ighid l-intimat ghaliex din l-Onorabbli Qorti m’ghandix ghar-ragunijiet premessi:- 

1. Tiddecidi u tiddikjara li l-intimat ghandu jhallas manteniment lir-rikorrenti jew min minnhom ghall-htigijiet tal-wild  A ZS  pagabbli mill-intimat kull 4 gimghat jew f’data ohra hekk indikata minn din l-Onorabbli Qorti. 
1. Tiffissa l-manteniment hekk dovut mill-intimat lir-rikorenti jew min minnhom ghal-htigijiet tal-wild   A Z S  pagabbli mill-intimat kull erba’ (4) gimghat jew f’data ohra hekk indikata minn din l-Onorabbli Qorti.

1. Tordna lill-intimat  AZ  ihallas dik is-somma hekk likwidata premezz ta’ direct standing order f’kont bankarju indikat mir-rikorrenti jew premezz ta’ xi metodu iehor hekk indikat minn din l-Onorabbli Qorti f’data specifika kull 4 gimghat jew data ohra minn din l-istess Onorabbli Qorti. 

1. Tillikwida l-manteniment dovut lir-rikorrenti jew minn minnhom ghall-arretrati kollha rapprezentanti z-zmien minn meta l-istess intimat ma baqax ihallas tali manteniment ghall-wild  A M Z S  u cioe’ minn Frar 2011 (li huwa l-ewwel xahar minn mindu twaqqaf il-manteniment stabbilit permezz tas-sentenza ta’ separazzjoni vigenti).

1. Tordna lill-intimat A Z  sabiex ihallas l-arretrati ta’ manteniment hekk kif likwidati minn din l-Onrabbli Qorti skond it-tielet talba u dan fi zmien perentorju stabbilit minn din l-istess Onorabbli Qorti. 

Bl-ispejjez kontra l-intimat li huwa minn issa ngunt ghas-subizzjoni. 

Rat ir-Risposta guramentata tal-intimat  AZ  ghar-rikors guramentat fuq premess. 
Jesponi bir-rispett u bil-gurament jikkonferma:- 

1. Illi preliminarjament l-kawza hija nulla stante illi din kellha tigi intavolata mill-wild, li llum ghandha wiehed u ghoxrin sena u ghalhekk hija maggorenni u ghandha locus standi fi proceduri gudizzjarji, u mhux mill-omm. Di fatti skond l-Artikolu 150(b) tal-Kap 16, anke l-awtorita’ parentali tispicca ipso iure meta l-wild jaghlaq 18-il sena. Illi fir-rikors odjern l-maggorenni  A M Z tissemma biss ghal kull interess li jista jkollha. 
1. Illi minghajr pregudizzju ghas-suespost, rikors guramentat huwa null stante illi dan kellu jkun mahluf mill-maggorenni  A MZ.  
1. Illi fir-rigward tal-ewwel talba, din ghandha tkun michuda stante illi l-obbligu tar-rikorrenti illi jhallas manteniment gie stabbilit permezz ta’ sentenza moghtija minn dina l-Onorabbli Qorti fl-20 ta Gunju, 2001 (Citazz 82/94FD) u dan l-obbligu spicca meta it-tifla saret maggorenni fl-24 ta’ Jannar, 2011. Illi l-Att Legali XIV 2011 li pprovda emendi fl-eta’ sakemm l-genituri ghandhom jaghtu manteniment ghat-tfal giet in forza fl-1 ta’ Ottubru, 2011 u cioe’ disa’ xhur wara illi it-tifla A saret maggorenni u dan l-att Legali m’huwiex retrospettiv. Meta l-legislatur irrid illi ligi jew kwalunwe Att Legali tkun retrospettiv, dan jigi specifikat fil-Ligi jew fil-Att Legali stess. Dan ma sarx fl-Att Legali XIV 2011.
1. Illi fir-rigward tat-tieni talba, din ghandha tigi michuda stante illi fil-kaz odjern ma jistax jezisti obbligu tal-intimat li jhallas manteniment u ghalhekk lanqas ma jista jigi iffissat tali manteniment. 
1. Illi fir-rigward tat-tielet talba din ghandha tigi michuda stante illi jekk l-ewwel u t-tieni jigu michuda allura m’hemmx lok illi din it-talba tintlaqa’. 
1. Illi fir-rigward tar-raba’ talba din ghandha tigi michuda stante illi ma jistax jigu llikwidati l-arretrati ta’ manteniment peress illi l-Att Legali XIV. 2011 giet fis-sehh fl-1 ta’ Ottubru 2011 u m’hijiex retrospettiva. Din l-emenda ma tistax tigi applikata ghall-manteniment li gie stabbilit permezz ta’ sentenza ta’ dina l-Onorabbli Qorti tal-20 ta’ Gunju 2001 u liema obbligu ittermina stante illi l-wild saret maggorenni tlett snin u nofs ilu fil-24 ta Jannar 2011 u cioe’ qabel ghaddiet l-emenda bl-Att Legali XIV.2011.
1. Illi fir-rigward tal-hames talba din ghandha tigi michuda stante illi gialadarda l-arretrati m’humiex dovuti ghar-ragunijiet suespost din it-talba ma tistax timmaterjalizza. 
1. Illi l-fatt u fid-dritt mir-rikorrenti fir-rikors guramentat huma nfondati fil-fatt u fid-dritt, kif jigi ampjament ippruvat fil-mori tal-kawzza. 
1. Illi l-intimat dejjem refa’ l-obbligu tieghu sabiex imanti lill-bintu sakemm saret maggorenni skond is-sentenza moghtija minn dina l-Onorabbli Qorti datata 20 ta Gunju, 2001 kif diversament ippreseduta mill-Imhallef Dr. Franco Depasquale (Citazz Nr. 82/94FD). Illum l-intimat ghandu problemi finanzjarji kif ser jigi ampjament ippruvat fil-mori tal-kawza. 
1. Illi fir-rigward ta’ dak iddikjarat fil-paragrafu disgha tar-rikors guramentat inghata digriet minn dina l-Onorabbli Qorti datat 27 ta’ Frar 2014. 
1. Salv eccezzjonijiet ulterjuri.

Bl-ispejjez kontra r-rikorrenti ingunta minn issa in subizzjoni. 


Rat l-atti u d-dokumenti esebiti.
Semghet il-provi prodotti mill-partijiet.
Rat l-atti kollha tal-kawza.

IKKUNSIDRAT:

FATTI

L-attrici tispjega li l-konvenut kien hallas manteniment ghat-tifla taghhom A sakemm ghalqet 18-il sena fl-24 ta’ Jannar, 2011 u dak iz-zmien kienet ghadha qed tattendi s-Sixth Form De La Salle. Ghalhekk minn Jannar, 2011 ‘il quddiem, l-attrici kellha thallas l-ispejjes ta’ binthom. Tghid li bejn donazzjonijjiet u transport tal-iskola, kienet thallas €364 kull tlett xhur.  Dan apparti l-ispejjes ghall-uniformi, kotba, stationery. Hallset ukoll il-privatijiet tal-Biology, Chemistry u Physics li swewlu €2,024 u numri ta’ ezamijiet li kienu jammontaw ghal €209.62.

Bint il-partijiet kienet ukoll rebhet okkazzjoni, flimkien ma’ studenti ohrajn sabiex imorru lejn Strasbourg ghal gimgha u dan kien jammonta ghal €320.50 u hallsithomlha ukoll.[footnoteRef:1] Tikkonferma li l-konvenut ma kienx jaf b’dan il-vjagg [1:  Dok. DS 10.] 


Kienet hallsitilha ukoll l-vjagg meta marret Cagliari ma’ shabha peress li kienu rebhu l-Young Enterprise. Ghal dawn l-attivitajiet kollha, il-konvenut ma kkontribwixxa xejn, izda ma kinitx qalet lill-konvenut dwar Strasbourg, izda dwar ir-rebha tal-Young Enterprise il-konvenut kien jaf peress li kien hemm. 

F’Mejju, 2011, binthom ma kinitx kisbet il-kwalifiki necessarji sabiex tibda l-kors tal-medicina u ghalhekkk kellha terga’ tibda bil-privatijiet u terga’ thallsilha l-ezamijiet b’valur totali ta’ €2,024.[footnoteRef:2]  [2:  Dok. DS8, DS12 u DS 1] 

Meta t-tifla bdiet il-kors tal-medicina, kellhom diversi spejjes ohra u dawn kienu jinkludu kotba u diversi accessorji relatati mal-kors tal-medicina, kif ukoll id-diversi live-ins li jkollhom[footnoteRef:3] u l-vaccini li jridu jiehdu. [3:  Doks. DS15- DS 20 u DS 28] 


L-attrici elenkat diversi spejjes ohra relatati mal-kors tal-medicina li kienu diversi minn kotba u live-ins u l-exchanges.[footnoteRef:4] Tichad li dawn ma kinux obbligatorji, filwaqt li tikkonferma li l-konvenut ma kienx jaf dwar il-live ins. Tispjega li l-konvenuta kienet tahdem fis-sajf mal-ESC u minhabba l-istudji qatt ma hadmet fix-xitwa.  [4:  Doks. DS24, DS 25, DS 9, 22 and 23 u DS27 ] 

Tikkonferma li t-tifla taghhom kienet tircievi stipendju u kien biss meta rrepetiet is-sena li ma rceviet xejn. Kellha tixtrilha smartphone meta bdiet il-kors peress il-mobile li kellha kien wiehed semplici u ma kienx jippermettilha li tikkomunika mal-lecturers u ssegwi t-timetable. Tichad li xtrailha wiehed ghax kienet sabtet l-iehor. 

Peress li binthom illum kibret ghandha bzonn karozza u ghalhekk kienet halsitilha l-lezzjonijiet tas-sewqan u spejjes relatati mat-test. 
L-attrici tinsisti li billi hija kienet qed thallas dawn l-ispejjes kienet qed isibha difficli finanzjarjament peress li kienu jiddependu fuq paga wahda, ghaliex apparti minn dawn l-ispejjes hemm spejjes tal-licenzji, utilitajiet u BUPA.[footnoteRef:5]  [5:  Ara fol. 66 tal-affidavit tal-attrici. 
] 

L-attrici kkonfermat lil llum tahdem mal-HSBC u kellha paga ta’ €2000 fix-xahar u netti dawn jammontaw ghal €1700 u li kienet ilha b’dina l-paga. Tichad li kellha xi introjtu iehor. Dwar l-HSBC holdings, tghid li kien hemm zmien fejn mill-bank kienu igieghluhom jippartecipaw f’dawn l-investimenti u kienu jiehduhom mill-paga taghha. Tikkonferma li ma tafx fejn spicca dan l-investiment, Kien hemm xi dividends zghar li kienet tircievi.
Tikkonferma li kienet wirtet dar flimkien ma’ ohtha u mir-rikavat hi u ohtha kienu hallsu xi spejjes li kien ghad hemm pendenti da parti ta’ missierha li kien miet.

Dwar il-fond 89, Merchants Str, Valletta tghid li din kienet proprjeta’ tal-Gvern mikrija lill-genituri taghha. Kienet imbaghad inxtrat minn ommha  u kienet wirtitha, izda kienet hadet loan hi. 
Dwar il-proprjeta’ ta’ Kannanea Str, Attard tghid li ftit wara s-separazzjoni     kienet inbieghet ghall-prezz ta’ €67, 000. 

 A M ZS  tistqarr li meta kienet tmur tara lil missierha waqt l-access, kienet iktar tqatta’ hin ma’ mart missierha  E  u binha , T li kienu Ungerizi. Dawn kienu jitkellmu bl-Ungeriz u jeskluduha ghal kollox. 
Tghid ukoll li meta kienet tmur ghand missierha Haz-Zabbar il-konvenut kien jipprova jixxewwixha kontra l-attrici u kien ighajjarha peress li kienet tinsisti li hi kellha tattendi skola privata Chiswick House School, meta hu trabba differenti ghax kienu hafna tfal u kien jattendi skola tal-Gvern. Kien ighidilha biex tghid lill-attrici li l-hlas ta’ manteniment kien zejjed.
Bint il-partijiet tistqarr li ma kinitx kuntenta u riedet tnaqqas is-sleepovers ghand missierha, izda meta bdiet tilmenta beda jgerger u kellha zzomm dawn il-granet.
L-uniku zvog li kellha kien meta kienet titkellem mal-counsellor  tal-iskola Ms.  CC , imbaghad ta’ 14-il sena ddecidiet li ma riditx tmur tara lil missierha izjed peress li kienet tispicca mdejjqa u rrabjata, anke minhabba l-fatt li kemm missierha, kif ukoll martu kienu jittrattaw hazin hafna u differenti minn binhom.

Tammetti li kienet hadet ir-ruh meta kienet waqqfghet milli tmur ghandu u mill-ewwel il-marki taghha l-iskola bdew jitjiebu. Spiccat marret Sixth Form De La salle u kienet gabet kemm l-O’levels kif ukoll l-A’Levels, pero’ dak iz-zmien kienet ghalqet 18-il sena u ghalhekk il-konvenut ma baqax ihallas manteniment kif ordnat mill-Qorti u kienet l-attrici biss li kienet qed tassumi dawn l-ispejjes. 
Tispjega li bhala spejjes De La Salle kien hemm biss donazzjonjiet u trasport tal-iskola li kienu jammontaw ghal €364 kull tlett xhur. Imbaghad kien hemm l-ispejjes ghall-uniformi, kotba u stationery.[footnoteRef:6]  [6:  Doks. AZS 6 – AZS 10] 


Illi ma rnexxielix tikseb il-grades necessarji sabiex tibda l-kors tal-medicina u kellha terga’ tirrepeti s-sena u ghalhekk l-attrici kellha terga’ thallsilha l-ispejjes tal-privatijiet u l-ezamijiet.[footnoteRef:7]  [7:  Doks. AZS 14-AZS 16, AZS 73- AZS102] 

Tikkonferma li l-ispejjes kienu ammontaw ghal €2024 ghall-privatijiet u €209.62 ghall-ezamijiet, izda ghalhekk kien perjodu difficli ghal ommha, ma lmentatx u tat l-edukazzjoni taghha l-priorita’.
Tghid ukoll li peress li mat-tim taghha rebhu l-Young Enterprise, kif ukoll inghataw l-opportunita’ li jmorru l-Parlament Ewropew ma’ shabha xtaqet taghmel ghax minnn dejjem kienet taghti priorita’ lill-karriera taghha u dawn kienu kollha affarijiet biex izid fuq ic-cv taghha. Ma kinux talbu dawn il-flus lill-konvenut peress li bil-kemm kienu jitkellmu dak iz-zmien, 

Minkejja li l-konvenut ma kienx jikkontribwixxi iktar ghall-manteniment taghha, kien ighix hajja tajba, isiefer ta’ spiss mal-familja tieghu, kien qed jibni pool u kellu dghajsa mdaqqsa u kien jipposjedi diversi karozzi u mobiles. Anke jekk ma tantx kienet tmur ghandhom kienet marret ghall-precett ta’t-tifel tal-konvenut u martu E  u hemm rat dawn it-tibdiliet.
Tispjega ukoll li kienet tahdem part-time fis-sajf biex tghin lill-ommha u tnehhilha ftit mill-piz li kellha. B’hekk spiccat li ma tantx kellha opportunatijiet li ssiefer sabiex taghmel xi electives jew taghmel volontarjat biex tkun iktar f’posizzjoni vantagguza fuq shabha. Imma spiccat li huma kienu qed jaghmlu ferm izjed minnha. Tikkonferma li ma kinitx talbet l-ghajnuna ta’ missierha f’dak iz-zmien peress li ma tantx kellhom kuntatt.

Inoltre, l-ahhar li ratu kien fl-2013 u kien dawwrilha wiccu meta resqet hdejh sabiex tintroducih lill-gharus taghha.
Tghid li qatt ma stiedinha sabiex tmur mieghu fuq safra u l-ahhar li ratu kien it-tieg tal-kugina fl-2013 u minn dakinhar qatt ma kellimha.
Bint il-partijiet tghid ukoll li meta bdiet il-kors tal-Medicina, dan kien jinvoli diversi spejjes sostanzjali bhax-xiri ta’ kotba, notebook, apparat tal-medicina, lab coat u medical kit li swew total ta’ €4, 378.64[footnoteRef:8] [8:  Doks. AZS 42, AZS 54] 

Ommha kellha tixtrilha labtop ukoll li kien sewa cirka €1, 000.[footnoteRef:9] Issemmi ukoll diversi spejjes relatati mal-kors tal-medicina li kienu obbligatorji.[footnoteRef:10] [9:  Doks. AZS18, AZS 19]  [10:  Ara fol. 320/321 tal-affidavit ta’ Maria Adrienne Simler Zerafa] 

Kienet ukoll tkopri hafna spejjes taghha bhat-trasport ghal u mill-Universita’ bl-ismart card u anke l-istipendju li kien jammonta ghal €83.86 fix-xahar. Meta l-istipendju kien jispiccalha kienet tghinha ommha ukoll. 

L-istess ommha kienet kopriet l-ispejjes sabiex isegwi fuq Exchange gewwa sptar il-Polonja u dawn kienu jinkludu, l-vjagg, pocket money ghall-xahar u depozitu u dan meta dan l-Exchange kien importanti ghac-cv taghha anke biex tapplika ghall-Foundation Programme ghax jizdiedu l-punti taghha fuq l-applikazzjoni. Pero’ tispjega li peress li l-finanzi taghha u ta’ ommha huma llimitati kien difficli ghaliha li tmur fuq hafna exchanges u biex taghmel volontorjat barra minn Malta u ghalhekk qiedgha f’posizzjoni zzvantagguza meta mqabbla ma’ hbiebha.
Tinnega li bejn 2011 u 2016 kienet tircievi xi dividends minn trust li kellha ma’ Ganado. Kull ma kellha fil-kont taghha kienu flus li qalghet mix-xoghol tas-sajf, kif ukoll il-flus li kienet taghtiha ommha. Tinnega ukoll li kellha xi safety deposit boxes.
Dwar ix-xhieda ta’ Ms. DM  , in rapprezentanza tal-Fakulta’ tal-Medicina, fl-Universita’ ta’ Malta, tghid li ma rrizultax li kien hemm talba ta’ taghha biex issegwi l-Exchange l-Polonja peress li ma kinitx taf li kellha tinforma l-Universita’ u kellha biss tinforma lil Foundation Programme meta tkun ser tibdih li kien fl-2017. 
Fiz-zmien li xehdet bint il-partijiet, kienet giet accettata biex tattendi elective     fl-Imperial College of London fis-sena 2016 u kienet qed tibza’ li ma kinitx ser tmur peress li ommha ma kellhiex il-finanzi u kellha bzonn l-ghajnuna ta’ missierha, li rrifjuta li jghin. 
F’Settembru, 2014, kienet bdiet il-clinical years f’Mater Dei u kellha diversi spejjes ohra, bhall-equipment u anke l-office wear li hallset ghalihom ommha.[footnoteRef:11]  [11:  Doks. AZS45, AZS 50,  AZS34, AZS 35] 


Ikkonfermat ukoll li ommha kienet halsitilha ukoll il-lezzjonijiet tas-sewqan u l-ispejjes relatati mal-akkwist tal-licenzja.[footnoteRef:12] [12:  Doks. AZS 36-38, AZS 68, 69] 

Ommha kienet ukoll halsitilha l-braces li kienu jinvolvu spiza ta’ €700.
Bint il-partijiet tispjega li stante li l-kors taghha huwa impenjattiv hafna u jirrikjedi hafna studju, kien impossibli ghaliha li tahdem u ghalhekk kienet tiddependi fuq ommha u fuq l-istipendju taghha.

 AZ  jikkonferma li kien baqa’ jhallas manteniment sakemm A,  ghalqet 18-il sena skond is-sentenza tal-Qorti tal-2001 (82/94 FD). 
Ghalkemm kemm l-attrici kif ukoll binthom qed jitolbu rimbors ta’ spejjes li hallsu fir-rigward tal-edukazzjoni u spejjes ohrajn, il-konvenut jinsisti li qatt ma gew talbuh ihallas ghal dawn l-ispejjes. Inoltre, ighid li dak li qed jigi pretiz xi kultant gie pretiz darbtejn ghax id-dokumenti pprezentati kemm mill-attrici kif ukoll minn binthom A kienu doppji u dana fuq ammissjoni taghhom stess. Ighid ukoll li hemm pretensjoni ta’ spejjes li kienu jkopru perjodu fejn kien qed ihallas manteniment, precisament spejjes bejn is-17 ta’ Mejju 2007 u l-14 ta’ Dicembru, 2010. Fil-fatt kien ghamel l-ahhar pagament ta’ manteniment f’Dicembru, 2010.
Dwar l-attrici jghid li mhix nieqsa finanzjarjament. Fil-11 ta’ Lulju, 2013 kienet iddepositat is-somma ta’ €27, 337.73 fil-kont taghha mal-HSBC bin-numru 025-005547-001. Ighid li wirtet ukoll lill-genituri taghha. Isemmi ukoll li ghandha xi bearer accounts u xi kontijiet f’banek barranin.

Ighid  ukoll li kien gie misruq ghall-habta tas-sena 2011 u serqa kienet tammonta ghall-cirka €26, 000. Fl-2012 gie redundant mill-impjieg tieghu mal-Vodafone u peress li dak iz-zmien kellu 54 sena hadd ma ried jimpjegah. Biex jaqla’ l-flus kien beda jwahhal solar panels u halaq kumpanija, li qatt m’ghamlet qliegh. 
Ighid li kien bla impjieg bejn Ottubru 2012 u Lulju, 2013 u mbaghad kien beda jahdem mal-kumpanija li holoq u peress li l-introjtu kien baqa’ baxx, kien rega’ sab ruhu bla xoghol. F’Gunju, 2015 beda jahdem mal-MCast.
Ighid li ma kienx jirregistra ghax-xoghol u dan ghaliex hassu imbarazzanti meta kien hadem ghal zmien twil bhala inginier kwalifikat u rispettat fil-Vodafone. Mill-Vodafone kien ircieva t-termination benefits li ammontaw ghal cirka €100, 000. Ighid li kienu jghaddu mid-dividends li kienet taqla’ martu, kif ukoll ommha kienet tibghatilhom il-flus.
Il-ftuh tal-kumpanija kienet l-ahhar cans li kellu biex jirnexxilu jaqla’ l-flus biex ighejjex lit-tieni familja tieghu. Jirrizulta ghalhekk li kien hemm perjodu fejn il-flus kienu neqsin.
Jinsisti pero’ li l-attrici qatt ma kellha problemi finanzjarji u binthom A, kienet qed tistudja ghall-tabiba u l-ispejjes bhala kors universitarju kienu iktar minn korsijiet ohra u la darba ggradwat fl-2017, kellha iktar prospetti ta’ xoghol.
Ipprezenta ukoll il-kuntratt tas-separazzjoni tal-assi datat 16 ta’ Awissu, 2001.[footnoteRef:13] [13:  Dok. AZ322se+] 

Il-konvenut ipprezenta l-FS3’s tieghu bejn is-snin 2013 -2015. 
Ighid ukoll li kien hemm xi investimenti u dan kien trasferihom f’isem il-mara prezenti, ghaliex kien beza’ li jekk jigrilu xi haga, ghal tal-anqas, martu kellha xi haga fuq idejha. Jichad li dan sar meta sar jaf bil-kawza ta’ separazzjoni. 

In kontro-ezami jikkonferma li kellu dar jisimha “Aloha” u wara li ssepara kien xtara dar minghand   CZ  u martu. Dan kien xtraha ghall-prezz ta’ €22, 000. Kien anke xtara bicca ghalqa minghand Mary Mercieca u hija ODZ ma tistax tinbena. Din kien xtraha  ghall-prezz ta’ €33, 000. 

Stephanie Abela in rapprezentanza tal-Malta Stock Exchange pprezentat ir-ricerka li ghamlet fuq il-konvenut.[footnoteRef:14]  [14:  Dok. SA] 


Joseph Caruana, in rapprezentanza tal-Bank of Valletta kkonfermat li mir-ricerka li ghamlet irrizutalha li kien hemm sitt kontijiet f’isem il-konvenut. Wiehed mill-kontijiet kien maghluq u l-ohrajn kienu miftuhin. Kellu ukoll Visa Platinum card.[footnoteRef:15] Ipprezenta ukoll il-payslips u l-FS 3’s tal-konvenut peress li kien applika ghall-Platinum card u kienet inghatatlu fuq special package tac-Chamber of Engineers.[footnoteRef:16] [15:  Doks. JC 1 – JC 7 ]  [16:  Doks VST 1- VST7] 


DM  in rapprezentanza tal-Fakulta’ tal-Medicina u Kirurgija tal-Universita’ ta’ Malta kkonfermat li  A M  Z S  kienet bdiet il-kors tal-MD fis-sena 2012 sabiex issir tabiba.[footnoteRef:17] [17:  Dok. DM 1] 

Tghid li mill-file tal-istudenta ma jirrizultax li kienet ghamlet talba ghar-rakkomandazzjoni minghand id-Dekan sabiex tkun tista’ tapplika biex tmur Medical Elective Placement barra jew exchange barra. 
Ikkonfermat li l-istudenta kienet tattendi regolarment u kienet anke ghamlet xi ezamijiet. Tghid ukoll li jkun hemm diversi seminars fl-istudy units li huma obbligatorji, bhalma kien ghadu kemm sar dak tal-Behavioural Sciences. Izzid tghid li sabiex l-istudent ikun jista’ jkompli bil-kors ikun jehtieg li juri li ghandu l-vaccin tal-Hepatitis B u kif ukoll is-Cero Conversion Titre u dawn il-vaccini huma provduti b’xejn mill-Gvern. 
Ikkonfermat ukoll l-attendenza tal-istudenta ghas-seminar tal-Behavioural Sciences.
Skond ir-regolamenti tal-kors, l-istudenti jirdu jinfurmaw il-fakolta’ kull meta jkollhom bzonn isiefru peress li  l -attendenza hija obbligatorja. Pero’ hafna drabi l-istudenti jsiefru fis-sajf u ghalhekk ma jkunx hemm il-htiega li javzaw il-fakolta’ jekk marru fuq exhange jew medical elective programme.
Il-kors tal-medicina ma timponix li jridu jaghmlu dan l-exchange jew elective programme u m’hemmx differenza fuq il-marki ghal dak li attenda u dak li m’attendiex. Tghid li tista’ taghmel differenza meta student japplika ghall-foundation programme li mhuwiex kors fl-universita’, izda huwa kors organizzat mill-Ministeru tas-Sahha u kull min jintghazel ikollu impjieg mal-Gvern. 
Ma rrizultax li l-istudenta kienet applikat ghall-universita’ barra minn Malta. 

Il-Prokuratur Legali Quentin Tanti, in rapprezentanza tal-MFSA u r-Registrar of Companies, ipprezenta r-registered dokumenti tas-socjeta’ Sea Island Projects Ltd. C 57503.[footnoteRef:18] Esebixxa ukoll payment advice note, kif ukoll Report and Abridged Financial statements for the year ended 31st December, 2016.  [18:  Dok. QT1 ] 

Ikkonferma li l-konvenut huwa azzjonist u ghandu 650 ordinary shares u l-azzjonista l-ohra hija  EZ li ghandha ukoll 650 shares. Kemm il-konvenut u E Z  huma diretturi u dina tal-ahhar, hija ukoll segretarja tal-kumpanija. 
Jirrizulta li fis-sena ended 31st December, 2015 il-gross profit kien ta’ €12, 956. Ighid ukoll li bejn 2014 u 2015 il-kumpanija kienet ghamlet telf ta’ €2954. 

Elaine Catania in rapprezentanza tal-Mcast ikkonfermat li l-konvenut kien jahdem mal-Mcast u kellu kuntratt definit.[footnoteRef:19] Ipprezentat ukoll il-payslips kif ukoll il-FS 3’s bejn is-snin 2015 -2017.  [19:  Dok. EC1 – EC 3] 


Karen Cremona in rapprezentanza ta’ Transport Malta kkonfermat li  mir-ricerki li ghamlet irrizulta li l-konvenut kellu vettura wahda registrata fuq it-triq fuq ismu Volkswagen Turan bin-numru ta’ registrazzjoni FDT 591. Kien hemm vettura ohra CA 2995 li giet scrapped.[footnoteRef:20] [20:  Dok. KC1 – KC2] 

Ipprezentat ukoll informazzjoni dwar vetturi f’isem l-attrici, kif ukoll bint il-partijiet.[footnoteRef:21] [21:  Dok. KCS 1 – KCS 4] 


Miriam Sultana in rapprezentanza tal-Malta Stock Exchange pprezentat informazzjoni dwar investimenti tal-partijiet.[footnoteRef:22] [22:  Dok. MSS1 ] 


Karen Farrugia, in rapprezentanza tal-HSBC Bank Malta plc. ikkonfermat li l-attrici kienet ilha tahdem maghhom sa mis-sena 1980. Ipprezentat il-kuntratt tal-impjieg u l-FS3s mis-sena 2009.[footnoteRef:23] [23:  Dok. KF 1 u KF 2 ] 

Ikkonfermat ukoll li l-attrici kienet iccaqalqet mill-posizzjoni li originarjament bdiet bih. Tghid ukoll li s-salarju taghha jigi rivedut kull sena u barra l-COLA hemm ukoll performance management review u l-paga taghha tigi riveduta skond ir-ratings. Kien hemm ukoll il-bonuses li jissejjhu discretionary variable pay li huma performance bonuses. Car allowance ma tiehux. Tiehu ukoll bonuses tal-Gvern u overtime.

Romina Cuschieri, in rapprezentanza tal-Istipends Office kkonfermat l-istipend li kienet tircievi bint il-partijiet. Tispjega li bhala studenta kienet tircievi €465 li tinghata darba fis-sena akkademika u tinghata kull sena. Post secondary, l-ammont kien ta’ €232. L-ewwel sena pero’ l-ammont kien ta’ €931. Izid tghid li mhux kull kors jaghti l-istess ammont. 
Ikkonfermat ukoll li ma hemmx il-htiega li student jaghti rendikont fejn qed jonfoq il-flus. 

Joseph Saliba in rapprezentanza ta’ Jobs Plus ikkonferma li prezentement bint il-partijiet mhux qed tahdem u l-ahhar li hadmet kien f’Settembru 2016 u lanqas mhi qed tirregistra ghax-xoghol.
Dwar il-konvenut ighid li jirrizulta li kien jahdem bhala engineering manager.

Karen Gili in rapprezentanza tal-European School of English tghid li fiz-zmien li l-attrici kienet tahdem maghhom kienet tahdem fl-accounts department. Tghid li l-attrici kienet tahdem maghhom part-time bhala group leader, u kellha kuntratt fixed li ma setghux isibuh. Ipprezentat ukoll l-FS3’s tal-attrici, minbarra tas-sena 2014, peress li ma kinitx tahdem maghhom. [footnoteRef:24] [24:  Doks. KG 1 – KG 4] 


Johanna Bartolo, in rapprezentanza tal-Bank of Valletta plc. ikkonfermat li mir-ricerki li ghamlet irrizulta kont wiehed fuq  A Z S.[footnoteRef:25] Esebit ukoll dokumenti ohra rigward il-kontijiet ta’ bint il-partijiet.[footnoteRef:26] [25:  Dok. MALS 1]  [26:  Dok. SDB1 – SDB 4] 


Alison Mifsud Brimmer, in rapprezentanza tal-HSBC Bank Malta plc. ipprezentat tnax-il kont f’isem l-attrici kif ukoll 3 kontijiet f’isem it-tifla. Irrizulta ukoll li kien hemm safe locks bin-numri 2179 u 1667 li qedghin is-Swieqi branch.

Lorraine Attard in rapprezentanza tal-istess bank ipprezentat diversi kontjiet bankarji ohra.[footnoteRef:27] [27:  Doks. SDBH 1 – SDBH12.] 

Ipprezentat ukoll diversi dokumenti li juru cheque images u xi uhud minnhom kien hemm ukoll id-depositi annessi.[footnoteRef:28] [28:  Doks. LAH 1 – LAH 38] 

Dwar cekkijiet li kienu jindikaw HSBC holdings tghid li dina hija entita’ separata u ma kellhiex informazzjoni fuqha. 

Dr.Sonia Consiglio in rapprezentanza tar-Registru Pubbliku pprezentat ricerki fuq l-attrici u bint il-partijiet A Z S .[footnoteRef:29] [29:  Dok. SC1 u SC2] 


Melvin Mallia in rapprezentanza ta’ Central Bank Malta jghid li dwar Dokument MMC1 kien cekk mahrug mill-Commissioner for Revenue, izda l-uzu u d-dettal ghaliex inhareg ma kienx jaf , imma kien jidher li kien relatat ma’ Tax Refunds.

KONSIDERAZZJONIJIET
Il-konvenut qajjem diversi eccezzjonijiet li dina l-Qorti ser ikollha tisorvola l-ewwel u qabel kollox.
10. L-ewwel eccezzjoni li qajjem il-konvenut hija dwar in-nullita’ tal-kawza stante li dina kellha tigi ntavolata mill-wild u cioe’ Ali fiz-zmien li nfethet il-kawza kellha 21 sena u ghalhekk diga’ kienet maggorenni u ghandha locus standi fi proceduri gudizzjarji u mhux mill-omm. 

Dina l-kawza nfethet mill-attrici, omm A,  fejn qed titlob li dina l-Qorti tordna manteniment ghat-tifla minn 2011 sa meta taghlaq 23 sena (fil-mori tal-kawza, Aghalqet 23 sena) u l-arretrati bejn l-2011 u l-2014 peress li dak iz-zmien kienet inbidlet il-ligi bl-Att Legali XIV 2011, li gie in forza f’Ottubru, 2011, fejn gie stipulat li jekk il-wild jibqa’ jistudja fuq bazi full-time l-genitur li huwa obbligat li jhallas manteniment ghandu jaghmel dan sakemm il-wild jaghlaq 23 sena. 
Huwa car li A  qed titlob li jigi ffissat ammont ta’ manteniment ghaliha. 
Il-Qorti ma taqbilx ma’ dak eccepit mill-konvenut u cioe’ li gialadarba li bint il-partijiet A, diga’ kienet maggorenni meta nfethet il-kawza, l-attrici ma kelllha ebda interess guridiku f’dina l-kawza.
Fil-kawza odjerna effettivament, l-atturi t-tnejn jew min minnhom qed jitolbu li jigi ffissat manteniment, kif ukoll li l-konvenut jigi ordnat ihallas ghall-arretrati ta’ manteniment, meta l-konvenut qed jghid li dan kellu jsir minn A biss li ghalkemm maggorenni kienet iddecidiet li tkompli tistudja ghal tabib. Fil-fehma tal-Qorti, l-atturi t-tnejn kellhom kull interess li t-tifla tinghata manteniment biex tkun tista’ tkopri l-ispejjes in partikolari relatat mal-kors ta’ medicina sakemm taghlaq 23 sena, kif wara kollox tikkontempla l-ligi llum.
Ladarba ma kienx hemm manteniment ipprovdut ghal meta t-tifla ssir maggorenni, ghax dak iz-zmien ma kienetx ikkontemplata fil-ligi, l-atturi kellhom jitolbu li jigi likwidat manteniment, kif fil-fatt ghamlu. Li l-omm ukoll hija parti mill-kawza ma fiha xejn hazin proceduralment, peress illi dak iz-zmien it-tifla kienet qed tghix mal-omm u kienet l-istess omm li pprovdiet ghal bintha. Ghalhekk, fil-fehma tal-Qorti, din l-eccezzjoni tal-konvenut ghandha tigi respinta.

ii) it-tieni eccezzjoni hija n-nullita’ tar-rikors guramentat u dan minhabba li r-rikors gie kkonfermat bil-gurament minn DS  u mhux minn  A ZS. 
Il-Qorti ezaminat l-istess rikors guramentat u jirrizulta li kienet l-attrici  DS, i kienet ikkonfermat l-istess rikors b’gurament fl-20 ta’ Jannar, 2014 u mhux A. 
Hija prassi li jekk kemm il-darba hemm diversi atturi, wiehed minnhom li jiehu gurament ghan-nom taghhom ikoll huwa sufficjenti. Ghalhekk f’dan ir-rigward, ir-rekwiziti tal-Artikolu 156(3) tal-Kap.12 tal-Kodici tal-Organizzazzjoni u Procedura Civili gew osservati u ghaldaqstant qed tigi respinta dina t-tieni eccezzjoni. 

L-Att Legali XIV 2011
Mill-assjem tal-provi, m’hemmx kontestazzjoni li l-konvenut kien waqaf ihallas manteniment lil bintu A dritt meta saret maggorenni u dan in sostenn tas-sentenza tas-separazzjoni moghtija minn dina l-Qorti fl-2 ta’ Gunju, 2001 (Citaz. Nru. 82/94). It-tifla saret maggorenni fl-24 ta’ Jannar, 2011. Gara li b’effett mill-1 ta’ Ottubru, 2011 dahal fis-sehh l-Att XIV 2011, fejn il-ligi emendat l-eta’ sakemm l-genituri ghandhom jaghtu manteniment ghat-tfal. 
Fl-istess Att ma jirrizultax li hemm xi disposizzjoni transitorja u ghalhekk l-istess Att mhux retrospettiv. Cioe’ l-istess obbligu ta’ manteniment fil-konfront ta’ Adrienne ma jistax jissussisti qabel Ottubru, 2011, irrispettivament mill-fatt jekk kinitx studenta jew le.

F’dan ir-rigward, A, qed titlob li tinghata lura l-arretrati ta’ manteniment mid-data meta effettivament il-konvenut waqaf ihallas ghaliex kienet saret maggorenni u dan minn Frar, 2011. 
Kif fuq accennat l-Att XIV 2011 mhux retrospettiv u ghaldaqstant l-attrici ma tistax tippretendi li tithallas manteniment ghall-perjodu bejn Frar 2011 sa Ottubru, 2011. Semmai dawn l-arretrati ghandhom jithallsu minn Novembru, 2011. 
Kif ghandu jigi kkalkolat l-ammont ta’ manteniment huwa dak li ser tikkunsidra l-Qorti issa. 
Sakemm giet deciza s-sentenza l-konvenut kien ihallas €130 mensilment ghall-minuri.

L-attrici A, baqghet tistudja sabiex issir tabiba u peress li l-kawza odjerna nfethet fl-2014 sallum l-attrici ghandha 26 sena u addirittura ggradwat u tahdem bhala tabiba.
L-attrici mhix qed titlob rifuzjoni tal-ammonti li harget in maggorparti ommha, izda qed titlob manteniment sabiex tkun tista’ tkopri hafna mill-ispejjes edukattivi peress li l-kors tal-medicina, apparti li huwa mpenjattiv jirrikjedi diversi spejjes sostanzjali, partikolarment relatati mal-kotba u anke mal-ivvjagar fuq electives u anke volontarjat biex itejjbu dejjem l-opportunitajiet tax-xoghol taghhom. 

Skond l-Artikolu 3B(2) tal-Kap. 16 tal-Ligijiet ta’ Malta, l-obbligu ta’ manteniment ghall-ulied minuri, jserrah fuq zewg genituri b’mod ugwali u mhux biss fuq il-genitur li l-minuri ma jkunx jghix mieghu u/jew il-genitur li jkun jahdem.

Issir referenza ukoll ghall-artikolu 54 tal-Kap.16 tal-Ligjiet ta’ Malta fejn huwa stabbilit li sabiex jigi kkalkolat l-ammont ta’ manteniment ghall-ulied ghandhom jitqiesu l-mezzi tal-mizzewwgin, il-hila taghhom li jahdmu u l-bzonnijiet taghhom u ghandhom jitqiesu ukoll ic-cirkostanzi l-ohra kollha tal-mizzewwgin u tal-ulied, inkluz dan li gej: (a) il-bzonniiet tal-ulied, wara li jkunu tqiesu c-cirkostanzi kollha taghhom; (e) kull qliegh jew beneficcju li l-mizzewwgin, jew min minnhom, jircievu skont il-ligi, minbarra kull ghajnuna socjali li mhix kontributorja li tkun qed tithallas lilhom taht l-Att dwar is-Sigurta’ Socjali. 

Dwar il-bzonnijiet tal-wild A,  minn Otttubru, 2011 jirrizulta li kienet ghadha qed tattendi s-Sixth Form De La Salle, imbaghad kienet irrepetiet sena ohra Sixth Form u dan wara li ma rnexxielix takkwista l-grades rikjesti mill-kors tal-medicina. S’intendi dan wassal ghal diversi spejjes li kellha tinkorri l-attrici ommha sabiex terga’ taghti dawn l-ezamijiet. 
Dak iz-zmien ukoll A,  flimkien ma’ shabha kienet rebhet il-Young Enterprise u kellhom isiefru sabiex jiehdu sehem fil-kompetizzjoni barra minn Malta.

L-abilita’ u l-kompetenza ta’ bint il-partijiet tohrog iktar evidenti, meta flimkien ma’ xi studenti ohra kienet rebhet l-opportunita’ li tattendi l-Parlament Ewropew f’Strasbourg. Ommha ma naqsitha minn xejn u hallset kwalsiasi vjaggi, l-akkomodazzjoni, kif ukoll l-ispending money. Huwa kkonfermat li ma kkonsultatx jew talbet lill-konvenut dawn il-flejjes peress dak iz-zmien il-komunikazzjoni bejn A  u missierha kien limitat. Omm A, tammetti ukoll li dawn lil-vjaggi ma kinux obbligatorji, pero’ jekk bintha kellha l-opportunita’ li tmur peress li rebhet bil-hila taghha, ma hassitx li kellha tonqos. Hawnhekk dina l-Qorti tammira d-dedikazzjoni tal-omm li dejjem kienet wara l-edukazzjoni ta’ bintha u heggitha biex tavanza anke billi ghamlet sagrificcji kbar tenut kont tac-cirkostanzi. Peress li A kellha tirrepeti s-sena ommha stess kienet talbet l-ghajnuna tal-Ministru  dc   dak iz-zmien sabiex tghinha tircievi stipendju peress li ma kintix intitolata ghaliha stante li kienet qed tirrepeti s-sena. 
Il-mezzi ta’ A , kienu limitati, peress li kulma kienet tircievi kien l-istipendju ta’ kull xahar ta’ cirka €90 fix-xahar, kif ukoll cirka €400 li jinghataw kull sena meta l-kors ikun ser jinbeda. Minnhom A,  kienet thallas it-trasport u xi ikel waqt il-hinijiet li kienet tkun l-universita’.

Il-kors tal-medicina per se ukoll jirrikjedi hafna spejjes, fosthom li l-istudenta trid tiehu diversi vaccini, trid tattendi diversi seminars fis-semesters, iridu jinxtraw labcoats, kif ukoll xi equipment relatat mal-istudji. 
A  ukoll tammetti li hassitha zvantaggjata meta kkomparata ma’ shabha peress li ma setghetx taghmel hafna electives barra minn Malta kif ukoll xoghol ta’ volontarjat li kienu jziedulha l-punti biex tikkwalifika ghall-impjieg mal-Gvern wara li ssegwi l-Foundation Programme. Peress li finanzi kienu limitati kellha tillimita dawn l-opportunitajiet. 

Inoltre minhabba li l-kors tal-medicina huwa kors impenjattiv hafna, ma kienx qed ihalliha lok biex tahdem waqt li qed tistudja. Kienet tahdem ftit part-time fix-xhur tas-sajf u dan sabiex tghin lill-ommha.
Il-konvenut jallega li  l-attrici bintu kellha safety deposit box, kif ukoll trust ma’ Ganado Trustee Fiduciary. A  tinsisti li mhix konsapevoli li ghandha dawn l-investimenti pero’ jirrizulta li kienu jezistu mir-rizultanzi processwali, meta r-rapprezentanta tal-HSBC Bank Malta plc. ikkonfermat li kien hemm zewg safety deposit boxes f’isimha bin-numri 2179 u 1667.
Gie kkonfermat li kien hemm trust f’isem A mir-rapprezentanta tal-HSBC Bank Malta plc.
Dwar il-posizzjoni finanzjarja kemm ta’ omm l-attrici kif ukoll tal-konvenut tressqu diversi provi. 

Omm A  minn dejjem tahdem mal-HSBC u l-paga taghha bejn is-snin 2009 sas-sena 2017 kienet tvarja bejn €29, 000 u €35, 000 fis-sena. Irrizulta ukoll li kellha xi investimenti mal-Istock Exchange, kif ukoll ordinary shares mal-Bank of Valletta plc. Jirrizulta li ghandha xi investiment mal-HSBC Holdings Ltd, izda jirrizulta li hadd, anke rapprezentati tal-istess Bank ma setghux jaghtu informazzjoni jew jintraccaw l-istess investiment.
Dwar proprjeta’ l-konvenut xehed li l-attrici kienet finanzjarjament stabbli u dan meta apparti li kellha l-post taghha 89, fi Strada Merkanti, il-Belt, li rceviet b’titolu ta’ prelegat minghand ommha, kienet wirtet ukoll u bieghet proprjeta’ f’Hat Attard.

Irrizulta ukoll li l-attrici  DS   flimkien ma’ ohtha  SC kienu wirtu somma flus minghand il-genituri taghhom meta gew nieqsa, izda mkien mill-kontijiet bankarji jirrizulta li dawn il-flus gew depositati, izda rrizulta li mensilment, oht l-attrici S  tohrog cekkijiet indirizzati lill-ohtha b’somma flus u ghalhekk il-konvenut jisfida l-kredibbilita’ tal-attrici  DS  in kwantu jirrigwarda l-wirt taghha u ghalhekk l-istat finanzjarju taghha li mhux daqshekk prekarju.
Il-konvenut ukoll ipprova jaghti stampa cara tal-introjtu ta’ l-exs martu bejn 2014 u 2017 li jammonta ghal cirka €25, 000 kemm il-paga u l-investimenti li tipposjedi. Fis-sena 2017 jirrizulta li l-introjtu kien ferm izjed minhabba xi depositi kbar li ghamlet.
Dwar is-sitwazzjoni finanzjarja tal-konvenut jirrizulta li ghamel zmien twil jahdem mal-Vodafone plc. fil-posizzjoni ta’ Senior Management Engineer izda mbagahd gie redundant. Kien biss in kontro-exami li kkonferma li kien ha somma flus meta gie redundant u dan kien jammonta ghall €100, 000. Skond il-verzjoni tal-konvenut kien zmien difficli ghalih sabiex jerga’ jsib impjieg peress li kien kiber fl-eta’ u sabiex idawwar ir-rota kien fetah kumpanija Sea Island Projects Ltd., kumpanija fejn kienet taghti servizzi ta’ installazzjoni ta’ panelli solari, izda jammetti li din il-kumpanija m’ghamlitx qliegh. 

Dr.Quentin Tanti in rapprezentanza tal-MFSA u r-Registrar of Companies ikkonferma li s-socjeta’ li waqqaf il-konvenut kienet ghamlet telf sostanzjali fis-snin 2014 u 2015. Jikkonferma ukoll li ma kienux saru xi trasferimenti tal-ishma lil mart il-konvenut  EZ   kif tallega l-attrici. Izda l-attrici tinsisti li kellu investimenti mal-Malta Stock Exchange  u kien imbaghad assenjahom lill-martu E sabiex jevita li jhallas manteniment, ghal liema jghid il-konvenut kien ghamlu mhux biex jonqos lil A izda sabiex martu ikollha xi haga tal-flus jekk jigrilu xi haga.
Kien biss minn April, 2015, li l-konvenut beda jahdem l-Mcast b’paga ta’ cirka €29,200 fis-sena. 

A xehdet ukoll li l-konvenut kien anke bena pool fid-dar u ghamel xogholijiet estensivi u kien anke xtara jott u kienu jsiefru hafna u jieklu barra f’ristoranti tajbin. Ghandu jigi rilevat ukoll li in kontro-ezami A kkonfermat li missierha kien offrilha sabiex issiefer maghhom, izda kienet ommha li kienet opponiet. Tammetti ukoll li kien zmien sabih meta missierha kien taha l-opportunita’ sabiex taghmel il-kamra tas-sodda fid-dar tieghu kif xtaqet hi. 
L-attrici ukoll tishaq li hemm provi li l-konveut kien wiret diversi proprjetatjiet sostanzjali f’Haz-Zabbar u M’skala.[footnoteRef:30] [30:  Ara fol. 354 tal-process (nota ta’ sottomissjonijiet tal-attrici).] 

Ghalhekk jirrizulta ukoll li l-mezzi tal-konvenut mhumiex illimitati u ghalkemm jirrizulta li kien hemm zmien meta kien bla xoghol, dak iz-zmien irkuprah.

Wara li dina l-Qorti qieset l-mezzi u n-necessitajiet ta’ A  bejn il-perjodu 2011 sa Jannar 2016, meta ghalqet 23 sena, kif ukoll wara li qieset ic-cirkostanzi tal-mezzi finanzjarji tal-partijiet tirrileva zewg punti importanti li ghab-bazi taghhom dina l-Qorti tiddeciedi l-quantum tal-manteniment, wahda hija li z-zewg genituri jahdmu u ghalhekk huwa pretiz li l-attrici omm ghandha ukoll taghmel il-parti taghha, li certament ghamlitu fil-perjodu msemmi u t-tieni nett irid jigi kkwantifikat fuq il-perjodu tas-snin 2011 u 2016. 
Tenut kont tal-fatt li l-bzonnijiet tat-tifla kienu zdiedu minhabba l-impenji universitarji, tenut kont tal-fatt li kien hemm zmien fejn l-introjtu tal-konvenut kien baxx u dan bejn is-snin 2014 u 2015, sakemm beda jahdem mal-Mcast, dina l-Qorti tiddeciedi li l-manteniment li ghandu jithallas lil A, ibbazat fuq id-dhul tal-konvenut, ghandu jkun fl-ammont ta’ €200 minn Ottubru, 2011 sa Dicembru, 2013 u bejn Jannar 2014 sa Jannar, 2016 il-manteniment ghandu jkun ta’ €150 fix-xahar. Dan kien it-trend tal-Qorti f’diversi sentenzi li nghataw fl-2015.[footnoteRef:31] Ghalhekk it-total dovut mill-konvenut huwa ta’ €5,400 ghall-prejodu minn Ottubru 2011 sa Dicembru 2013 (€200 ghal 27 xahar), u €3,750 ghall-perjodu bejn Jannar 2014 sa Jannar 2016 (€150 ghal 25 xahar), li b’kollox ghalhekk jammonta ghal €9,150. Qed jigi rilevat li l-Qorti hadet in konsiderazzjoni l-perjodu f’Ottubru, 2011 minn beda gie fis-sehh l-Att XIV 2011. [31:  Joseph Deliav vs Sponya delia 29/1/2015 u Ramona Ellul vs Paul Ellul 08/10/2015] 


Fl-ahhar nett, il-Qorti thoss li ghandha tikkumenta dwar l-animosita’ zejda illi hasset tul dawn il-proceduri. Din il-kawza ma kellhiex ghalfejn tkun kwazi ripetizzjoni tas-separazzjoni tal-partijiet, li sehhet diversi snin ilu. Din il-kawza kienet biss talba ghall-hlas ta’ manteniment ghal wild. Hija hasra kbira li l-konvenut ma qabadx u hallas ammont ta’ flus ghal bintu stess, u halla dan iz-zmien kollu biex jikkumbatti dak li llum il-ligi tipprovdi ghalih. Il-Qorti tifhem li bejn il-genituri jista’ jkun hemm feriti li ghadhom ma fiequx, u li dawn igibu pika esagerata u kultant anke infantili bejniethom, izda qatt m’ghandhom ibatu l-ulied, anke jekk dawn juru li jkunu qed ‘izommu’ ma’ genitur tul is-separazzjoni. Il-feriti bejn l-adulti hija xi haga, sfortunatament, komuni bejn koppja li qed tissepara. Il-genituri, izda, ghandhom jaghmlu minn kollox biex dawk il-feriti ma jestenduhomx ghal fuq it-tfal taghhom. It-tfal qatt m’ghandhom tort fil-kawzi ta’ separazzjoni, u qatt m’ghandhom ikunu huma li jbatu l-konsegwenzi.

DECIDE:

Ghal dawn il-motivi, dina l-Qorti taqta’ u tiddeciedi billi:-
9. [bookmark: _GoBack]Tilqa’ l-ewwel talba u t-tieni talba attrici u tordna lill-konvenut ihallas manteniment fis-somom ghall-perjodi kif fuq imfisser;
9.  Tilqa’ t-tielet talba attrici;
9. Tilqa’ r-raba’ u l-hames talba limitatament ghall-perjodu bejn Ottubru, 2011 sa Jannar, 2016  kif fuq imfisser.

L-ispejjez ghandhom jigu sopportati interament mill-konvenut.


Onor. Imhallef Anthony J. Vella 				Registratur

